
1989 apirilak, 16 
igandea iritzia/19 

zelatan 

o los sueños de la sinrazon 

Paktoak 
PNV-ak uso zuriak Bilboko ka-

leetan barrena pasean atera zituenez 
geroztik. behin eta berriz izenpetu du 
«Pacto» bera PSOE-rekin eta gainera-
koekin. Hankaperatu eta xehatu behar 
den etsaia, garbi bitu: ETA. Eta, ja-
kina, orpoz orpo jarraitu zaio EA 
bide beretik. 

Hots Hego Euskal Herria gogoan 
izanik, tarrapataka pilatzen zaizkigu 
galderak: 

1— Hemen ezagutzen dugun he-
riotz ilara azkengabean, nork hasi 
zuen sarraskia? Nork erre zituen gure 
arbasoen baserriak, eta nork arauzi 
gue foru-legetasuna: ETAk ala Estatu 
españolak? 

2 - 1839, 1876, 1937, 1978an, 
nork inposatu digu legeria arrotza: 
ETAk ala Estatu españolak? 

3.— Eskolatik hasi, eta Aulestiko 
Udaletxeraino, nork debekatu du 
hemen euskara: ETAk ala Estatu es-
pañolak? 

4.— Nafarroa Euskal Herri osoan 
ama ez dela, eta berezi egin behar 
dela, nork inposatu du gure erdibi-
keta: ETAk ala Estatu españolak? 

5.— Gure desagerketara daraman 
antolamendu juridiko hau, nork inpo-
satu digu: ETAk ala Estatu espa-
ñolak? 

6.— Autodeterminazio eskubidea, 
nork ukatzen dio gaur Euskal He-
rriari; ETAk ala Estatu españolak? 

Badirudi, hitz batez, «abertzale» 
izeneko indarrek, Estatu españolaren 
aurka sinatu behar lituzketela Patoak, 
eta ez ETAren kontra. 

Baina, noski, ez zaigu denoi ema 
Artzalluzi eta Garaikoetxeari eman 
zaizkion dohain politiko miresgarriak. 
Hemen etsai nagusia, mutilak, ez da 
Estatu española; ETA baizik. 

Amen, eta hala biz. 
TXILLARDEGI 




